
Informatë për  mediat  
Partneritete për fuqinë e punës dhe aftësimit për punë  
 

 
Më 29 shtator 2010, Qendra për Arsim Profesional dhe Trajnim (QATP), e promovoi 
Strategjinë për zhvillim institucional, e cila do t’i ndihmojë të bëhet sinjalizues në 
koordinimin e palëve kryesore të përfshira, me qëllim që të sigurohet se programet e 
reja mësimore për arsim profesional dhe trajnim i pasqyrojnë nevojat e tregut të 
punës në Maqedoni. Në këtë eveniment të QATP-së ishin të ftuar mbi 150 
përfaqësues të palëve kryesore të përfshira për ta siguruar interesin dhe angazhimin 
e tyre në harmonizimin e nevojave ndërmjet punëdhënësve, të punësuarve, qeverisë 
lokale dhe qendrore, si dhe atyre që kërkojnë punë, me qëllim të zhvillimit të 
programeve përkatëse që do t’i kënaqin nevojat për aftësimin e fuqisë së punës për 
të qenë në hap me ndryshimet. 
 
“Evenimenti i sotëm është një mundësi për ta kuptuar më mirë rolin të cilin QAPT-ja 
mund ta luajë, jo vetëm në sistemin arsimor, por edhe si frymëzues i ndryshimeve në 
zhvillimin ekonomiko-shoqërorë të Maqedonisë”- tha i Ngarkuari me Punë, pranë 
Ambasadës së SHBA-ve, Brajan Agiler.  
 
Strategjia e parë pesëvjeçare për zhvillim institucional, të cilën e përpiloi QATP-ja, 
është rezultat i orvatjeve për ndërtimin e kapaciteteve gjatë vitit të kaluar, përkrahur 
nga Programi i USAID-it për zhvillim njerëzor dhe institucional. 
Gjithashtu, personeli i QATP-së ishte trajnuar për lidership më të fuqishëm në 
arsimin dhe aftësimin profesional. Përveç kësaj, vëmendje të veçantë iu kushtua 
edhe partneriteti si një nga mënyrat më të mira për përforcimin e arsimit dhe 
aftësimit profesional në Maqedoni.  
 
Shënime për redaktorët:    
 
Programi për zhvillim njerëzor dhe institucional është program pesëvjeçar i financuar nga USAID-i, 
ndërsa impelmentohet nga Mësimi Botëror. Qëllimi i programit është që të përmirësohet puna e 
institucioneve që janë kyçe për ardhmërinë e Maqedonisë. Në fushën e arsimit janë të kyçur 
Inspektorati Shtetëror i Arsimit dhe Byroja për Zhvillimin e Arsimit, si dhe Qendra për Arsim 
Profesional dhe Trajnim.  
 
Populli amerikan nëpërmjet USAID-it nga viti 1993 ka investuar rreth 500 milionë dollarë në 
Maqedoni. USAID-i zbaton projekte që krijojnë vende pune, zvogëlojnë korrupsionin dhe përgatisin 
nxënësit në Maqedoni për punë. Këto iniciativa e përmirësojnë cilësinë e jetesës dhe përkrahin 
tranzicionin në Maqedoni drejt një demokracie stabile dhe prosperuese.  
USAID siguron ndihmë ekonomike dhe humanitare në më shumë se 100 vende. Për më shumë 
informacione, Ju lutem ta vizitoni web faqen: http://macedonia.usaid.gov. 

 


